
César Antonio Molina Sánchez, A Coruña, 1952. 

Escritor e político español. Ministro de Cultura entre 2007 e 2009. 

 

Proposta que xurde da necesidade, neste momento (tempo xusto e de certos esquecementos) 

e por parte dunha institución coruñesa, de recoñecer a un singular coruñés, despois de que 

ocupase singulares cargos. 

 

O currículo de César Antonio Molina é moi intenso como polígrafo que é, mesmo dentro 

dunha tradición coruñesa que levou a esta Academia, a numerarios ou presidentes de honra 

como foi Carlos Martínez-Barbeito y Morás, facetas nas que entra o ser humano como 

creador, artístico, literario, musical, etc.  

 

• Licenciouse en Dereito pola Universidade de Santiago de Compostela e en Ciencias da 

Información pola Complutense de Madrid. Doctorouse cum laude co traballo de 

investigación “La prensa literaria española”, publicado en tres volumes.  

 

• Foi profesor da Complutense de Madrid e seguiu séndoo nos últimos anos, na facultade 

de Humanidades e Periodismo da Universidade Carlos III de Madrid. Durante varios años 

coordinou os Cursos de Humanidades da Universidade de Verán de El Escorial. 

 

• César Antonio Molina, como periodista e escritor que é, mantivo sempre como leit motiv 

a súa cidade e a Torre de Hércules. Mesmo rescatou, estudou e fixo posible a publicación 

da revista Alfar, interaccionando arte, sociedade e literatura; aspecto que sempre coidou 

enormemente cunha ansia informativa e formativa. Entre 1985 e 1996 traballou en Cambio 

16 e Diario 16 onde foi director adxunto e responsable das páxinas de Cultura e 

Espectáculos, así como dos suplementos Culturas e Libros.  

 

• Autor de seis tomos titulados “Memorias de ficción”, crónicas de viaxes e crítica de arte 

e literaria, nas que se adentra como poucos en contextos espaciais, temporais e sociais de 

creadores, interaccionando os uns nos outros. Aspectos nos que é unha figura senlleira. 

Creadores, movementos artísticos, monumentos, museos…entran sempre na súa 

literatura, densa.  

 

• Director-xestor, reanimador do Círculo de Bellas Artes de Madrid, no que reivindica ao 

seu arquitecto, o porriñés Antonio Palacios. Reestruturando continente e contidos. 

Actividades ás que sempre foron convidados creadores galegos. 

 

• Director do Instituto Cervantes, onde a presencia de creadores galegos foi constante en 

exposicións e conferencias. (2004-2007) 

 

• 6 de xullo de 2007 foi nomeado Ministro de Cultura en substitución de Carmen Calvo, 

polo goberno do PSOE de José Luis Rodríguez Zapatero. O 9 de marzo de 2008, nas 

eleccións xerais, obtivo un acta de deputado ao Congreso de los Diputados pola provincia 

da Coruña. Trala profunda remodelación do Goberno do 7 de abril de 2009, deixou o 

Ministerio de Cultura. Nesta etapa como Ministro de Cultura (2007-2009), Galicia e a 

Coruña estiveron nas súas prioridades. Rescatando a proposta da Torre de Hércules para 

Patrimonio da Humanidade, mesmo solapando a outras candidaturas moi adiantadas como 

a do Ferrol da Ilustración. Facendo que esta vella proposta da Academia Galega de Belas 

Artes, conseguira a inclusión no listado de Patrimonio da Humanidade. Tamén durante o 

seu cargo como Ministro auxiliou á Academia Galega de Belas Artes e a outros colectivos 

artísticos e literarios con axudas. 

 

• Realizou a doazón de toda a súa biblioteca, con preponderancia de volumes sobre Historia 

da Arte, á Excma. Deputación Provincial da Coruña. 

 

• Actualmente é Socio do Despacho Cremades & Calvo-Sotelo Abogados. 

 

• Entre as súas condecoracións e recoñecementos: Premio Fernández Latorre (2004), 

Cabaleiro das Artes e das Letras de Francia (2005) e Cabaleiro Gran Cruz da Orden de 

Carlos III (2009), Gran cruz da Orde ao Mérito da República Italiana (2009) e 

Condecoración Orde ao Mérito de Bernardo O'Higgins (Chile) (2009); Doutor Honoris 

Causa de varias Universidades, entre elas a Universidade de Nápoles, A Oriental (2009), 

Medalla Castelao de Galicia (2010), Medalla de Ouro ao Mérito da República de Serbia 

(2017) e o Premio Literario das Letras de Bretaña (2007) e o Premio Internacional de 

Periodismo Cidade de Cáceres (2015) 

